
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩২
হিন্দু মহিলাগণের হীনাবস্থা।



প্রতি ইহাঁরা একবারও দৃষ্টিপাত করেন না, এবং যে বিষয়ে অনায়াসে কৃতকার্য্য হইতে পারিবেন ও যাহাতে স্বদেশের বিশেষ উপকার দর্শিবে তাহার চেষ্টা করেন না, ইহাঁরা এই জাতি ভেদের অভেদ হইলে কি প্রকারে স্বাধীন হইবেন তা ইহাঁরাই জানেন, ইহাঁদিগের কি পর অন্ন ভোজনে বল বিক্রম বৃদ্ধি হইবে? যদি তাহা হয় তবে ক্ষতি নাই, কেননা তাহা হইলে আমাদিগেরও এতাদৃশ দুরবস্থা থাকিবে না, আমরা স্বাধীন দেশের মহিলা হইয়া এই হীনাবস্থা হইতে উদ্ধার হইব এবং পরম সুখ সৌভাগ্যে সংসার যাত্রা নির্ব্বাহ করিতে সমর্থ হইব। এক অন্ন ভোজন করিয়া যে ঐক্য স্থাপন করিবেন তাহা কি প্রকারে সম্ভব, ইহাঁদিগের একান্নভোজী স্বজাতীয় ত অধিক আছেন, তাঁহাদিগের সহিত কত ঐক্য আছে; অগ্রে তাঁহাদিগের সহিত মিত্রতা স্থাপন করন, পরে সাধারণের সহিত করিবেন, সাধারণের কথা দূরে থাকুক, এই বঙ্গদেশীয়দিগের মধ্যে সহোদরের সহিতই বা কয় ব্যক্তির মিত্রতা আছে? হায়! যখন এক রক্তে উৎপন্ন হইয়া এক স্তন পান করিয়া এবং এক স্নেহে প্রতিপালিত হইয়া ঐক্য স্থাপন হইল না, তখন কি প্রকারে কেবল একান্ন ভোজনেই ঐক্য স্থাপন করিবেন। সহোদরের কথা দূরে থাকুক, কারণ তাহার সহিত বাল্যকালে এক্র থাকিয়া পরে এক প্রকার স্বতন্ত্র হইতে হয়; কিন্তু স্ত্রীপুত্রাদি পরিজন বর্গ যাহারা আপন অঙ্গের স্বরূপ, তাহাদিগের সহিত কত লোকের যথার্থ মিত্রতা আছে? হায়! যাহাদিগের সহিত আমরণ সহবাস করিতে হয়, যখন তাহাদিগের সহিত ঐক্য স্থাপন হইল না, তখন

		 এই পাতা শেষ সম্পাদিত হয়েছে ১৭:৩৯টার সময়, ২৮ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

